
KF.nr.825/22

GJYKATA KOMERCIALE E KOSOVES — Dhoma e shkallés sé paré, Departamenti Fiskal, me
gjyqgtaren Vera Gashi Bala, né konfliktin tregtar administrativ t€ paditésit “I - Dent - IC” Sh.P.K.,
me numér unik identifikues 811255448, me seli né Fushé Kosové, pérfagésuar nga Kushtrim
Bytyqi, avokat nga Prishtina, kundér té paditurés Dogana e Kosovés, duke vendosur lidhur me
padiné e paditésit pér anulim vendimi, objekt i kontestit rivlerésim doganor, vleré e kontestit
1,411.09€, né seancén e shgyrtimit gjyqgésor kryesor-publik t& mbajtur me daté 14.01.2025 né prani
té pérfagésuesit té autorizuar té palés paditése avokat Kushtrim Bytyqi dhe né prani té
pérfagésuesit té autorizuar té palés sé paditur Xh. K., mori kété:

AKTGIJYKIM

l. APROVOHET si e bazuar kérkesépadia e paditésit “I - Dent - IC” Sh.P.K., me numér
unik identifikues 811255448, me seli né Fushé Kosové

Il. ANULOHET Aktvendimi me nr.01.3.2.2/24833 i datés 08.02.2022, i Doganés sé
Kosovés me seli né Prishtiné.

M. OBLIGOHET e paditura Dogana e Kosovés me seli n€ Prishting, q€ paditésit “I - Dent
- IC” Sh.P.K., me numér unik identifikues 811255448, me seli né Fushé Kosovg, t’ia
kthej shumén prej 1,411.09€ (nj€ mijé€ e katérqind e njémbédhjeté euro e nénté cent), té
paguar mé tepér, né emér té detyrimeve doganore, pér shkak té rivlerésimit té mallit té
zhdoganuar pérmes Deklaratés Unike Doganore me nr. R-18961/18.11.2021, té
proceduar né Zyrén Doganore Aeroport, me kamaté ligjore prej 8% nga data e pagesés
19.11.2021 e deri né kthimin e ploté.

IV.  Secila palé i barté shpenzimet e veta procedurale.

Arsyetim

Paditési “I - Dent - IC” Sh.P.K., me seli né Fushé Kosové, pérmes pérfagésuesit té
autorizuar, me padiné e paragitur né Gjykaté, me daté 11.03.2022, ka iniciuar konfliktin
administrativ kundér té paditurés Dogana e Kosovés né Prishting, pér anulimin e vendimit
nr.01.3.2.2/24833 té datés 08.02.2022 té Doganés sé Kosoveés, pér shkak té shkeljes sé dispozitave
té Kodit Doganor dhe té Akcizave, UA nr.11/2009 pér Implementimin e Kodit Doganor dhe té
Akcizave, pér shkak té vértetimit té gabuar dhe jo té ploté té gjendjes faktike dhe shkeljes sé
parimeve dhe rregullave té procedurés administrative, me té cilén ka kérkuar gé té aprovohet
kérkesépadia e paditésit, t€ anulohet vendimi i kontestuar i té paditurés, si dhe té detyrohet e
paditura gé té béjé kthimin e mjeteve té paguara né emér té detyrimeve té importit né shumé prej
1,411.09€, me kamaté né shkall€ prej 8% nga dita e pagesés 18.11.2021 e deri né kthimin e ploté.
Gjaté seancés sé shqyrtimit kryesor publiké té datés 14.01.2025 pérfagésuesi i palés paditése ka
deklaruar se mbetet né térési si né té theksuarat né padi duke konsideruar se e paditura me ané té
aktvendimit té atakuar ka béré shkeljen e dispozitave ligjore té referuara né padi pérkatésisht nenin
33 t¢ KDAK lidhur me nenin 123 t& UA nr.11/2009 pasi gé paditési DUD-it kontestues i ka
bashkangjitur dokumentet relevante pér té vértetuar gmimin e transaksionit e té cilat jané sgaruar
mé né detaje né pikén 2.4 té padisé. E paditura ka refuzuar kérkesén e paditésit me arsyetimin se
mungon kontrata e shitblerjes, por ky arsyetim konsideron se éshté i pa géndrueshém pasi gé i
njéjti dokument nuk pércaktohet obligativ me dispozitat ligjore té theksuara mé sipér. E paditura
pérvec dokumenteve nuk ka marré pér bazé as praktikén doganore pérmes té cilave paditési edhe
mé paré kishte importuar mallin e njéjté por i éshté pranuar ¢cmimi i deklaruar. Duke marr pér bazé
té theksuarat edhe provat e administruara gjykatés i ka propozuar gé té aprovojé kérkesépadiné e
paditésit né térési si té bazuar ashtu gé té anulojé né térési aktvendimin e atakuar dhe té obligojé
t€ paditurén g€ t’1 kthej paditésit mjetet e paguara mé tepér né emér t€ detyrimeve doganore sipas
DUD kontestues pér shkak té ri vlerésimit né shumé prej 1,411.09€ me kamaté né shkallé prej 8%
nga data 19.11.2021 e deri né pagesén definitive

E paditura né pérgjigje né padi té datés 27.11.2024 e ka kontestuar né térési kérkesépadiné
e paditésit si té pabazuar. Mé tej ka shtuar se vendimi i atakuar é&shté marr konform dispozitave né
fugi dhe ajo né té cilén pretendon pala se ky vendim éshté marr me shkelje ligjore nuk géndron,

me arsyetimin se vendimi i atakuar éshté marr konform legjislacionit né fugi dhe né ményré té

drejté ndérsa pala paditése pretendimet e veta nuk i ka vértetuar as edhe me njé prové té vetme
duke i propozuar gjykatés gé padiné dhe kérkesépadiné e paditésit ta refuzoi si té pa bazuar dhe
ta 1é né fugi vendimin kontestues si té ligjshém. Gjatés seancés sé shqyrtimit kryesor pérfagésuesi
I palés sé paditur ka deklaruar se pretendimet e paditésit té shprehura né padi nuk géndrojné se
kinse e paditura ka béré shkelje t¢ KDAK-sé e né lidhje me UA 11/2009. Kéto pretendime jané té
pabazuara sepse dispozitat e kodit doganore né kapitullin pér vlerésimin e mallit né procedure
doganore té paragitur nga importuesi shprehet gartazi se kur Dogana e Kosovés si organ kompetent
konstaton se paditési ka deklaruar vlera mé té uléta né raport me té dhénat gé i disponon dogana
atéheré jané autorizimet ligjore pér rivlerésimin e mallit e gé né kété rast éshté vlerésuar me MV6.
Pretendimi tjetér i paditésit se e paditura ka béré vértetim té gabuar dhe jo té plotés té gjendjes
faktike gjithashtu éshté pretendim i pabazuar sepse gjendja faktike éshté vértetuar me rastin e
shikimit té mallit dhe ku éshté pércaktuar se paditési ka deklaruar vlera mé té uléta nga ajo qé
disponon e paditura. Ndérsa sa i pérket precizimit té vlerés sé kontestit e njéjta éshté e sakté. Mé
tej ka shtuar se gjithashtu pretendimet e paditésit nuk géndrojné kur thekson se e paditura né
aktvendim ka konstatuar se paditési nuk ka paragitur kontraté, por si¢ shihet nga arsyetimi i
aktvendimit e paditura e ka administruar kontratén té dorézuar nga paditési, por ka dhéné vérejtjet
se ne kontraté nuk jané té cekura cmimet pér njési té mallit, e i cili paraget element esencial pér
validitetin e kontratés. Nga administrimi i provave vértetohet se paditési me rastin e deklarimit té
mallit ka deklaruar vlera mé té uléta né raport me té dhénat gé i disponon Dogana e Kosovés dhe
pér gjykatés i ka propozuar gé té refuzoj né térési padiné dhe kérkesépadiné si té pabazuar dhe té

I& né fugi aktvendimin e Doganés sé Kosovés.

Me géllim té vértetimit té drejté dhe té ploté té gjendjes faktike, Gjykata né procedurén e
provave té shqyrtimit gjygésor-publik té datés 14.01.2025 ka administruar provat si né vijim:
Aktvendim nr. 01.3.2.2/24833 daté 01.08.2022, DUD R 18961 daté 18.11.2021, Faturé me nr.
HC20211020GSJ001 me daté 20.10.2021, Pagesé ndérkombétare e datés 08.11.2021, Faturé e
transportit 2021-4988 dhe 2021-4909, Kontraté e distribuimit, Fotografi e printuar nga web fagja
Alibaba.com, DUD-at referent bashké me fatura, Proces mbi pércaktimin e vlerés sé mallrave,

Déshmi pér pagesén e taksave doganore daté 19.11.2021.

Gjykata vlerésoi ligjshmériné e vendimit kontestues, thénieve né padi, pérgjigjes né padi,
shkresave té léndés né kété konflikt administrativ, vlerésoi secilén prové vec e vec dhe té gjithave
sé bashku, dhe duke u mbéshtetur edhe né dispozitat nga neni 8, i Ligjit pér Procedurén
Kontestimore (LPK-sé), dhe arriti né pérfundimin se né kété kontest tregtar administrativ, duhet

vendosur si né dispozitiv té kétij aktgjykimi, pér kéto arsye:

Né kété proceduré gjygésore té kontestit tregtar administrativ né mes té paléve ndérgjygése
nuk ishte kontestues fakti se subjekti “I-Dent-Ic” Sh.P.K, kétu paditési, pérmes Deklaratave unike
doganore: R-18961 té proceduara né Zyrén Doganore Aeroport, ka deklaruar pér zhdoganim mallin
Iéndor, sipas dokumentacionit pércjellés té€ mallit. Po ashtu, nuk ishte kontestuese as fakti tjetér qé
paditura e ka kontestuar vlerén e deklaruar té mallit nga paditési, e ku si rezultat i késaj pérmes
procesit mbi pércaktimin e vlerés sé mallrave, ka caktuar vleré té re doganore pér kété mall, duke u
bazuar né metodén e gjashté. Jo kontestuese mbetet edhe fakti se paditési ka ushtruar ankesé tek e
paditura e pér té cilén e paditura ka nxjerr vendimin 01.3.2.2/24833 té datés 08.02.2022 ndaj té cilit
padités me padi ka inciuar kété konflikt administrativ.

Kontestuese ndérmjet paléve mbetet harmonizimi i dokumentacionit, me qéllim té
pércaktimit té vlerés reale té transaksionit sipas metodés sé paré té vlerésimit té parashikuar né
KDAK.

Nga arsyetimi i vendimit kontestues gjykata konstaton se e paditura ka refuzuar ankesén e
paditésit pér arsye se Sektori i Pranimit Qendror ka vepruar drejté kur ka kontestuar vlerén e mallit
Iéndor pasi gé vlerat e mallit té deklaruar pér zhdoganim nuk éshté vleré reale e paguar pér mallin
me géllim té importit né vendin toné pér arsye se éshté deklaruar vleré mé e vogél se sa vlera reale
e paguar apo gé ka pér t'u paguar pér mallin e shitur pér eksport pérkatésisht pér import né vendin
toné né véshtrim té nenit 33, té Kodit Doganor dhe Akcizave té Kosovés. Po ashtu Sektori i
Pranimit Qendror ka vepruar drejté kur gjaté vlerésimit té mallit éshté bazuar né metodén e gjashté
té vlerésimit, neni 35, té Kodit Doganor dhe té Akcizave té Kosovés, respektivisht né bazé té
dhénave té disponueshme, té Doganés sé Kosovés. Dokumentet pércjellése té mallit 1éndor jané
vlerésuar si prova té pamjaftueshme pasi gé kontrata e distribuimit e prezantuar nga subjekti

ankimor nuk ka cekur ¢gmimin pér njési té mallit, i cili éshté element esencial i njé kontrate lidhur

me kontrktimin e mallit, madje Dogana e Kosovés disponon me té dhéna tjera dhe se subjekti né
proceduré nuk ka deklaruar vlerén reale té malit léndor kontestues, andaj né bazé té
karakteristikave té ngjashme té mallit éshté pércaktuar edhe ¢mimi pér mallin 1éndor kontestues,
né kété kuptim dogana e Kosovés ka béré vlerésimin e prova gé ka prezantuar subjekti ankimor
me provat gé kané shérbyer pér referencé té vlerésimit t€ mallit, gjithnjé duke pasur parasysh gé
Dogana e Kosovés disponon me té dhéna té disponueshme lidhur me vlerén e mallit, andaj vlera e

deklaruar nga Dogana e Kosovés konsiderohet si vlera reale e mallit.

Me Dispozitén ligjore té nenit 33 par 1 t¢ KDAK-sé éshté pércaktuar se “Vlera doganore
e mallrave té importuara éshté vlera e transaksionit, gé paraget ¢mimin vérteté té paguar ose té
pagueshém pér mallrat e shitura pér eksport né Kosové, i pérshtatur, sipas nevojés, né pérputhje
me nenet 36 dhe 37”.

Tutje, né paragrafin 3 té nenit 33 té KDAK-sé pércaktohet se “Cmimi vérteté i paguar apo
I pagueshém éshté pagesa e ploté e béré ose gé duhet béré nga blerési pér shitésin ose né dobi té
kétij té fundit pér mallin e importuar dhe gé pérfshin té gjitha pagesat e béra ose gé duhen béré,
si kusht i shitjes sé mallrave té importuara nga blerési pér shitésit, ose nga blerési pér njé palé té
treté pér ta pérmbushé obligimin ndaj shitésit. Pagesa mund té mos béhet patjetér né formén e
transferit té parave. Pagesa mund té béhet me ané té letrave té kredisé ose ndonjé mjeti tjetér té
dakorduar té pagesés dhe mund té béhet drejtpérdrejt ose né ményré té térthorté”. Ndérsa, se cilat
dokumente duhet t’i bashkéngjiten deklaratés doganore pér vendosje né qarkullim té liré t&€ mallit,
éshté e rregulluar me nenin 123 par. 1 pika (a) t¢é UA nr.11/2009 pér Implementimin e Kodit
Doganor dhe Akcizave nr.03/L-109, ku decidivisht pércaktohet se “a) fatura né bazé té sé cilés
deklarohet vlera doganore e mallrave, si¢ kérkohet sipas nenit 91 té kétij akti”.

Nga provat e administruara né kété konflikt administrativ gjykatés i rezultoi njé gjendje
tjetér faktike nga gjendja té cilén e ka konstatuar organi i paditur gjaté procedimit administrativ.
Gjykata konstaton se dokumentacioni pér mallin Iéndor i paragitur né procedurén administrative
dhe né kété konflikt administrativ éshté i mjaftueshém pér té konstatuar se vértet paditési ka paguar

vlerén reale té mallit 1éndor.

Deri te ky konstatim gjykata erdhi pas analizimit té faturés nr.HC20211020GSJ001 té datés
20.10.2021 mé vleré prej 7,723.00USD, urdhérpagesés bankare ndérkombétare té datés
08.11.2021 ne vleré prej 7,723.00USD me pérshkrimin “pagesé e faturés nr.
HC20211020GSJ001”, té cilat jané né pérputhje té ploté me vlerén e DUD-it kontestues R-
18961/18.11.2021.

Po ashtu Gjykata konstaton se aplikimi i metodés sé 6 té vlerésimit né véshtrim te nenit 35
té Kodit Doganor dhe té Akcizave, éshté veprim i cili bie ndesh me dispozitat e nenit 33-35 té
Kodit Doganor dhe te Akcizave nr.03/L109, pér arsye, se para se té aplikohet metoda e fundit e
vlerésimit gjegjésisht metoda e 6 e vlerésimit, duhet te jepen arsyet dhe provat pér ta kontestuar

vlerén e mallit 1éndor.

Nga kjo gjendje faktike, Gjykata vleréson se e paditura pa bazé ligjore dhe prova materiale
té besueshme e ka rivlerésuar mallin 1éndor té deklaruar pér zhdoganim nga paditési, pérmes DUD-
it, R-18961/18.11.2021, té proceduar né Zyrén Doganore Aeroport, dhe né kété ményré té njéjtin
e ka obliguar pa té drejté me pagesén e detyrimeve shtesé importuese doganore né shumé prej

1,411.09€, mbi vlerén e deklaruar t€ mallit t& importuar.

Gjykata nga shkresat e 1éndés vleréson se me asnjé prové nuk éshté provuar konstatimi i té
paditurés i dhéné né vendimin e kontestuar, sipas té cilit vlera e deklaruar e mallit 1éndor nga
paditési, nuk éshté vlera reale e paguar e mallit me géllim importi né vendin toné né véshtrim té
nenit 33 t¢ KDAK-sé.

Arsyetimi i té paditurés i dhéné né vendimi e kontestuar se né kontratén e shitblerjes nuk
jané cekur ¢mimet pér njési té mallit, prandaj kontrata e shitblerjes nuk mund té pranohet, pér
gjykatén nuk éshté i bazuar, sepse me dispozitat e Kodit Doganor dhe té Akcizave té Kosovés
nr.03/L-109 dhe as me dispozitat e UA nr.11/2009 pér Implementimin e Kodit Doganor dhe té
Akcizave, nuk parashihet gé kontrata e shitblerjes éshté dokument i cili duhet bashkangjitur
deklaratés doganore, pér vendosje né garkullim té liré t&¢ mallit t&¢ importuar dhe pér tu aplikuar

metoda e paré e vlerésimit sipas nenit 33 par.1 t¢ KDAK-sé.

Gjykata konstaton se né rastin konkret paditési ka vértetuar se pagesa e faturés
nr.HC20211020GSJ001 té datés 20.0.2021 e deklaruar me DUD-in R-18961/18.11.2021 éshté
realizuar pérmes transferit ndérkombétar me numér té urdhérpagesés ref:563823057 me daté
08.11.2021 né vleré prej 7,723.00 USD, né té cilén pagesé éshté shénuar numri i faturés.

Rrjedhimisht, Gjykata vleréson se té gjitha dokumente e prezantuara té paditurés lidhur me
deklaratén unike doganore kontestuese, rezultojné té jené té harmonizuara né térési sa i pérket
vlerés sé mallit té importuar nga paditési konform nenit 33 par.1 t¢ KDAK-sé.

Prandaj nga gjendja faktike e vértetuar mé larté, Gjykata pretendimet e paditésit lidhur me
deklaratén unike doganore kontestuese, i vlerésoi si térésisht t€ bazuar dhe se dokumentacioni i
prezantuar éshté i pa kontestueshém nga piképamja ligjore pér zhdoganimin e mallit 1éndor,
konform nenit 33 par.1 té Kodit Doganor dhe té Akcizave.

Gjykata né pajtim me dispozitat ligjore nga neni 46 paragrafi 4 dhe 5 té Ligjit nr.03/L-202
pér Konfliktet Administrative, vendosi si né dispozitiv té kétij aktgjykimi ashtu gé aprovoi
kérkesépadiné e paditésit, e anuloj vendimin e kontestuar té té paditurés dhe e detyroj té paditurén
gé paditésit t’i kthej shumén prej 1,411.09€ t&é paguar mé tepér pér shkak té rivlerésimit jo té drejté
té mallit, né emér té detyrimeve importuese, pér mallin e zhdoganuar pérmes DUD-it kontestues
té proceduar né ZD Aeroport, me kamaté ligjore prej 8 % nga data e pagesés 18.11.2021 e deri né

kthimin e ploté.

Sa i pérket kamatés gjykata ka vendosur si né dispozitiv té aktgjykimit, sipas kérkesés sé
paditésit, duke pasur parasysh dispozitén e nenit 292 pika b) (i), t¢ KDAK-sé nr.03/L-109, ku
parashihet “Né rast se ¢éshtja zgjidhet pérfundimisht né instance té fundit sipas mjetit té ushtruar
né favor: Té Apeluesit, Dogana duhet gé: (i) té rikthejé cdo detyrim té importit apo eksportit té
paguar mé tepér bashké me kamatén e grumbulluar deri né momentin e zgjidhjes sé kontestit nése
éshté e aplikueshme” dhe dispozitat ligjore té nenit 170 té Ligjit nr.04/L-077 pér Marrédhéniet e
Detyrimeve, ku thuhet se “Detyrimi i shpérblimit t& démit konsiderohet se ka arritur, pér pagesé
gé nga momenti i shkaktimit té démit” dhe nenit 382 paragrafi 2 t€ kétij ligji ku thuhet se “Lartésia

e kamatévonesés éshté teté pér qind (8%) né vit, pérve¢ nése parashihet ndryshe me ligj té

vecanté”, ndérsa lidhur me datén e rrjedhés sé kamatés sipas kérkesés sé palés paditése ka marré
datén data 18.11.2021 si daté e pagesés.

Gjykata i ka vlerésuar deklarimet dhe provat tjera materiale té cilat gjenden né shkresat e
Iéndés, por erdhi né pérfundim se té njéjtat jané pa ndikim né vendosjen ndryshe té késaj ¢éshtje

juridike administrative.

Vendimin qé secila palé t’i barté shpenzimet e procedurés, gjykata e ka mbéshtetur né
dispozitat e nenit 64 t& LKA-sé nr.03/L-202 pér Konfliktet Administrative.

Nga té lartcekurat, gjykata konform nenit 46 par. 2, 4 dhe 5 té LKA-sé, ka vendosur si né
dispozitiv té kétij aktgjykimi.

GJYKATA KOMERCIALE E KOSOVES
Dhomat e Shkallés sé Paré, Departamenti Fiskal
KF.nr.825/22, daté 14.01.2025

Gjyqtarja
Vera Gashi Bala

KESHILLE JURIDIKE: Kundér kétij aktgjykimi, éshté e lejuar ankesa né afat prej 15 ditésh nga
dita e marrjes sé kétij aktgjykimi, dhomave té shkallés sé dyté, pérmes dhomave té shkallés sé paré

té késaj Gjykate.

